
‘GJH-en Escape Room’-a Mungiara iritsiko da

e Datorren urriaren 1lean, goizez zein arratsaldez, Andra Marik BBK-k
bultzatutako ekimen hau Andra Marik hartuko du, Mungiako Udalaren
babesarekin

e Helburua Garapen Iraunkorreko Helburuak herritarrei modu atsegin,
dibertigarri eta familia osoarentzat hurbiltzea da.

Mungia, 2023ko irailaren 18a. Herritarrei Garapen Iraunkorreko Helburuak hurbiltzeko
asmoz, Mungiak ‘GJH-en Escape Room’-a hartuko du urriaren 1lean Andra Marin, BBK-k
bultzatutako eta Mungiako Udalaren babesa duen ekimena. Parte hartu ahal izango da
goizean, 11:00etatik 15:00etara, edo arratsaldean, 16:00etatik 21:00etara. Horretarako,
sarrera doan erreserbatu behar da helbide elektroniko honen bidez:
gaztegunea@mungia.eus.

Zehazki, ‘GJH-en Escape Room’-a Escape Room eramangarria da, eta bertan parte
hartzen dutenak iraunkortasunaren aldeko talde bihurtuko dira. Bere egitekoa 2030
Agendaren intsignia guztiak biltzea izango da, eta horretarako, logika- eta adimen-proba
desberdinak gainditu beharko ditu. lldo horretan, Escape Room batean doan parte
hartzeko aukera paregabea izateaz gain, helburua lortzeko gai direnek saria jasoko dute
esperientziaren oroigarri gisa.

Jarduerak ordubeteko iraupena izango du gutxi gorabehera, eta zazpi proba dibertigarri
izango ditu. Horietan, Garapen Jasangarriko Helburuen 2030 Agendari buruz ikasiko
dute, modu deigarri eta berritzailean.



